
ՆԵՐԱԾՈՒԹՅՈՒՆ 
 

Այն օրից, երբ հայը վախենալ սկսեց մահից,  

այն                    օրից օտարը թագավորեց Հայաստանում: 

                                                                                                               Գ. Նժդեհ 
 

Ռազմահայրենասիրության արդի իրավիճակը բոլորիս է մտահոգում: 

Գաղտնիք չէ,որ բանակ զորակոչվող երիտասարդների մեծ մասը զինվորական 

ծառայության է ներկայանում անպատրաստ, և միայն միասնական ջանքերով է 

հնարավոր դրանք որակական նոր աստիճանի բարձրացնել: Երեխայի մեջ դեռ 

մանկուց պետք է սերմանել հայրենասիրություն, համարձակություն, ռազմական ոգի, 

դժվարությունները հաղթահարելու կարողություններ, արժանապատվություն: Նման 

գործընթացի մի բաղադրիչ է հանդիսանում ՆԶՊ  առարկայի դասավանդումը: 

Ռազմահայրենասիրական դաստիարակությունը և գրագետ, հոգեպես ու 

ֆիզիկապես կոփված, բանակի մասին տեղեկացված ու պատրաստված սերունդ 

դաստիարակելու գործընթացը մեզանում օրեցօր ավելի է կատարելագործվում: Իսկ 

արդյունքները տեսանելի են բոլորին 
 

 
     Գրական ակնարկ 

ՆԶՊ առարկայի ուսուցման նպատակն է պատրաստել Հայրենիքը 

պաշտպանելու պատրաստ ռազմահայրենասիրական   դաստիարակություն 

ստացած պատանիներ: ՆԶՊ ուսուցման ծրագրային բաժինները լինելով իրարից 

անկախ, նրանց ուսուցման վերջնական արդյունքում սովորողների մեջ 

ձևավորվում է ապագա զինվորի համար անհրաժեշտ ռազմագիտական 

նվազագույն գիտելիքներ, բարոյահոգեբանական հատկանիշներ, կամային 

հատկություններ, հայրենիքին ծառայելու ցանկություն: Նշված արժեհամակարգի 

ձևավորման համար յուրաքանչյուր բաժնում նշված են նպատակը, ինչ պետք է 

սովորեն և վերջնարդյունքը՝  կարողություններն ու հմտությունները: 

Հետազոտության նպատակը. 

Հետազոտությաան նպատակն է աշակերտների ներգրավվածության բարձրացումը 

ՆԶՊ դասերին: 

 

 

Հետզոտության խնդիր. 
 

Հետազոտության խնդիրն է՝ ճիշտ մշակված դասի պլանի և ճիշտ 

կազմակերպված դասի ընթացքում կիրառելով ուսուցման   մեթոդները   և 

հնարները ( խմբային աշխատանք, ինքնուրույն աշխատանք խմբեևով ) կբարձրանա 

արդյոք աշակերտների ներգրավածությունը  դասի ընթացքում: 

 

 
Հետազոտության օբյեկտ 

 

Հետազոտության օբյեկտն է՝ ՆԶՊ ուսուցման կազմակերպման 

գործընթացում կիրառվող՝ տվյալ դեպքում խմբային աշխատանք, մտագրոհ, 

հասկացությունների քարտեզ մեթոդները ճիշտ կիրառելով կբարձրանա դասի 

հետաքրքրությունը, ավելի շատ աշակերտներ կներգրավվեն դասին, 

քննարկումները ավելի բուռն և ընդգրկուն կլինեն, որն էլ դրական ազդեցություն 

կունենա վորջնարդյունքի վրա: 

 

 
 

Աշխատանքային վարկածներ 
 

Առաջադրվել են հետևյալ աշխատանքային վարկածները. 

 

-Ճիշտ պլանավորված և կազմակերպված դասը կապահովի դասի 

արդյունավետությունը. -մեթոդների ճիշտ ընտրությունը կապահովի աշակերտների 

ներգրավածությունը, 

 
-աշակերտների ինքնուրույն աշխատելը կնպաստի նրանց հմտությունների և 

կարողությունների բարձրացմանը: 

Մեթոդի ընտրությունը 
 

Հետազոտության համար նպատակահարմար եմ գտել անցկացնել 

որակական հետազոտություն, որի համար ընտրել եմ դիտարկման մեթոդը: 

Դիտարկումը նկարագրողական հետազոտական մեթոդ է , որի նպատակն է 

նպատակաուղված և կազմակերպված կերպով ընկալել և գրանցել հետազոտվող 

օբյեկտի արդյունավետությունը համապատասխան պայմաններում՝   տվյալ 

դեպքում դասապրոցեսում: 

ՈՒՑՈՒՑՄԱՆ ՄԵԹՈԴՆԵՐ ԵՎ ՀՆԱՐՆԵՐ 
 

Դեռևս գիտականորեն հիմնավորված չէ այն տեսակետը   թե   որ մեթոդներն են 

ավելի արդյունավետ՝ ինտերակտիվ թե   ավանդական: Ինտերակտիվ մեթոդները 

անհրաժեշտ են աշակերտներին մոտիվացնելու, ուսուցումը հետաքրքիր և 

մասնակցային դարձնելու համար: Բայց   այդ   ամենը չեն բացառում նաև 

ավանդական մոտեցումների օգտագործումը: Հարց ու պատասխանը, նյութը 

վերհիշելը, վարժանքները, ուսուցչի բացատրական խոսքը այսօր էլ կարևոր են ու 

անհրաժեշտ ուսուցման համար: Նոր մանկավարժության մեջ չպետք է լինեն 

մեթոդների և հնարների հակադրում: Բոլոր մեթոդներն ու հնարները ինչ որ 

իրավիճակում կարող են օգտակար լինել: ՈՒսուցման մեթոդները չպետք է 

ընկալվեն որպես դեղատոմս, քանի որ մանկավարժության մեջ ընդհանրացված 

լուծումներ չկան: Հետևաբար մեթոդներն ու  հնարները պետք է

 ընկալվեն որպես գործիքներ, որոնց կիրառման մասին որոշումը 

կայացնում է ուսուցիչը: 

 

 

ԴԱՍԻ ՊԼԱՆԱՎՈՐՄԱՆ ՍԿԶԲՈՒՆՔՆԵՐԸ 
 

Դասերի անցկացման որակը կախված է նաև դասի   ճիշտ 

պլանավորումից՝ այսինքն դասապլանից: Դասապլանում արտացոլվում է այն 

ամենը ինչը ուզում է ուսուցիչը, որպեսզի աշակերտները սովորեն: այսինքն 

ուսուցիչը փորձում է առանձնացնել այն արժեքները, հմտությունները և 

փաստերը, որոնք  նա ակնկալում է մատւցել տվյալ դասընթացում: 

Դասապլան կազմելիս պետք է հաշվի առնել հետևըալ  սկզբունքները. 
 

- Նպատակը 

- սպասվող արդյունքները 

- անհրաժեշտ ռեսուրսները 

- դասի ընթացքում հրահանգավորումները լինելու է հստակ և այն 

համապատասխանելու է աշակերտների ոսումնառության մակարդակին 

- դասի ընթացքում աշակերտների գործողությունները հիմնականում 

ուղղված են  լինելու դասապլանում նշված նպատակներին, 

- գնահատման ժամանակ անհրաժեշտ է հաշվի առնել դասի 

- նպատակն ու խնդիրները: 

 

 

ԴԱՍԻ ՍԿԻԶԲ 
 

Յուրաքանչյուր հաղորդակցության մեջ   կարևոր   է   սկիզբը: Մարդկանց մոտ 

սովորաբար տպավորվում է հաղորդակցության սկզբի և վերջի հատվածները: 

Հաղոդակցման առաջին րոպեներին է մարդը որոշում լսել դիմացինին թե ոչ: Եթե 

ուսուցչին հաջողվի դասի առաջին րոպեներին գրավել աշակերտների 

ուշադրությունը, ապա դա էապես կնպաստի դասի արդյունավետ ընթացքի վրա: 

Օրինակ դիտարկենք  մի քանի մեթոդներ. Մտագրոհ- դասի մասնակցային սկիզբ 

ապահովող լավագույն մոթոդներից է, որի միջոցով ուսուցիչը դասարանից հավաքում 

է մտքեր տվյալ թեմայի վերաբերյալ: Ընդ որում կարևոր է մտքերի քանակը: 

Մտքերն ու գաղափարները գրի են առնվում գրատախտակին: Յուրաքանչյուր 

միտք, թեկուզ վախվորած կամ անվստահ, խրախուսվում է: Այս մեթոդի 

առանձնահատկությունն այն է, որ մասնակիցը անկաշկանդ արտահայտում է իր 

իմացածը, չի վախենում սխալվելուց: Այս մեթոդի հիմնական նպատակը 

աշակերտների ուշադրությունը տվյալ նյութի վրա կենտրոնացնելն է: 

ՆՈՐ ՆՅՈՒԹԻ ԲԱՑԱՏՐՈՒԹՅՈՒՆԸ 
 

Նոր նյութի բացատրության ժամանակ պոտք է հաշվի առնել այն 

հանգամանքը, որ աշակերտը միանգամից չի կարող շատ բան սովորել: Հաշվի 

առնելով այս հանգամանքը ուսուցիչը դադար է   վերցնում   և   ստուգում 

հասկացան բացատրածը: Այնուհետև կարող է շարունակել նյութը բացատրել՝ 

նորից պարզել, կամ կարող է   շարունակությունը   առաջարկել   որպեսզի 

կատարեն աշակերտները՝ առաջարկելով ինքնուրույն կամ խմբային 

աշխատանք:Նոր նյութը բացատրելիս կարևոր է օգտագործել գծապատկերներ: 

Ապացուցված է, որ աշակերտներն ավելի լավ են սովորում նոր   նյութը երբ 

խոսքն ու պատկերը զուգակցվում է: Խմբային աշխատանքներն էլ ունեն իրենց 

ռիսկերը, որովհետև ինչպես ցույց է տվել փորձը՝ ոմանք փորձում են 

<<թաքնվել կամ գլուխ պահել>> աշխատանքների ժամանակ: Խմբային 

աշխատանքների ժամանակ պետք է խմբերը բաժանել համաչափ, որպեսզի 

խմբում ոչ ոք չմնա ստվերում: Պետք է նաև ընթացքում շրջել և ուղղորդել 

խմբերին, որպեսզի նրանք չշեղվեն նպատակից: 

ԸՆԹԱՑԱԿԱՐԳԱՅԻՆ ՄԱՍ 
 

Հետազոտությունն իրականացվել է հետևյալ փուլերով. 

 

      Նախապատրաստական փուլում  մշակվել է հետազոտության  մեթոդաբանությունը, 

կազմվել է հետազոտության ծրագիրը՝ սահմանվել է հիմնախնդիրները,ձևակերպվել են 

հետազոտության նպատակը և խնդիրները, առաջադրվել են աշխատանքային 

վարկածները: Ելնելով հետազոտության հետազոտության նպատակից և խնդիրներից   

որպես   տեզեկատվության հավաքման մեթոդ ընտրվել է դասաժամերի անցկացման 

դիտարկումները: Հետազոտության գործընթացի իմֆորմացիայի ստացման փուլ. 

 

    Հետազոտությունն անցկացվել է երեք դասաժամերում՝   1   դասաժամ 

տասներորդ դասարանում, 2 դասաժամ իններորդ դասարանում: Անցկացված 

դասի թեմաներն են՝ տասներորդ դասարանում ականադաշտեր, իններորդում՝ 

դարձումներ շարժման ժամանակ, Հայ ռազմարվեստի բաժնի՝ Խոշաբի, 

Տիգրանակերտի, Արածանու, Ձիրավի, ներսեհապատի ճակատամարտերը: 

Դիտարկման        արդյունքոմ ստացված ինֆորմացիայի հիման վրա 

հետազոտությունը անցել է հաջորդ փուլ: 



8 
 

Վերլուծության և արդյունքների մեկնաբանման փուլ. 
 

---կատարվել է արդյունքների վերլուծություն և կատարվել եզրակացություն 

,ինչպես նաև մշակվել են առաջարկներ: 

 

 

 

 

 

Անցկացրած դասերի հակիրճ նկարագրերը 
 

 

ԱԿԱՆԱԴԱՇՏԵՐ 
 

ԴԱՍ 1 
 

Սկիզբ-Նախապատրաստական մասը՝ դասակի հրամանատարի զեկույց, ողջյուն, 

օրհներգի կատարում, անցկացնելուց հետո հայտարարեցի պաարապմունքի 

թեման: 

Կիրառելով մտագրոհ, հարց ու պատասխան մեթոդները պարզեցի թե ինչքանով 

են յուրացրել անցած դասը աշակերտները : աշակերտները ակտիվ սկսեցին 

մասնակցել դասին, յուրաքանչյուրը իր միտքը գրել գրատախտակին ,կատարեցին 

նպատակի բացահայտում 

--- մարտական գործողությունների ժամանակ կասեցնել հակառակորդի 

առաջխաղացումը 

--- պաշտպանվող կողմի համար բարենպաստ պայմաններ ապահովել՝ կորուստ 

պատճառելով հակառակորդին: 

 

 
ՆՈՐ ՆՅՈՒԹԻ ՀԱՂՈՐԴՈՒՄ ԵՎ ԱՄՐԱՊՆԴՈՒՄ 
 

Նոր   նյութի   բացատրման   ժամանակ   օգտագործելով   հասկացությունների 

քարտեզ մեթոդը՝ մինչ այդ առաջադրելով ուսումնական հարցերը : 

Քարտեզի առաջին էլեմենտը գծելով   գրատախտակին՝ շրջան մեջը ներառելով 

<<Ականադաշտ>> տերմինը: Հաջորդիվ սկսեցի ճյուղավորել քարտեզը 

աշակերտների օգնությաամբ,հարցերի միջոցով ուղղոդելով նրանց մտքերը և 

տեսակետները, ականադաշտերի, ականների տեսակների, ականադաշտերի 

ճակատի լայնության և խորության, ականների հողի ծածկույթի հաստության 

ապաքողարկող նշանների և արգելված գործողությունների վրա: Յուրաքանչյուր 

բառ գծիկով միացնելով <<ծնող>> բառին : Նշեցի նաև ,որ   ականները 

տեղադրվում են ձեռքով, մեքենայացված կամ հեռահար՝ ինքնաթիռներով, 

ուղղաթիռներով, հրետանային միջոցներով : Նշեցի նաև, որ ականները 

տեղադրեելուց հետո կազմվում է ականադաշտի քարտեզ ,որտեղ նշվում է 

ականների տեղադրման տեղերը, ականների տեսակները և տեղադրման 

ժամանակը: Նոր նյութի բացատրության որոշակի հատվածներում կարճ դադար 

վերցնելով հարց եւ պատասխանի միջոցով ամրաապնդում էի տվյալ հատվածում 

բացատրված նյութը: 

Վերջում ամփոփելով դասը կատարեցի ձևավորող գնահատում, հանձնարարեցի 

տնային առաջադրանք : Դասը անցավ բովանդակալից և հետաքրքիր 

ներգրավելով դասարանի մեծամասնությանը: Պասիվությունը դրսևորվում էր մի 

քանի աղջիկների  մոտ: 

 

 

 
ԴԱՍ 2     շարային վարժաձևերը շարժման ընթացքում 

 

Սկիզբ-Նախապատրաստական մասը ,որը նույնն է ՆԶՊ դասերի անցկացման 

համար,ավարտելուց հետո հայտնեցի դասի թեման՝ << Շարային վարժաձևերը շարժման 

ժամանակ >> : Հիշեցրեցի, որ շարային պատրաստության բոլոր տարրերի կատարման 

ձևերը սահմանված են ՀՀ ԶՈՒ շարային կանոնադրությոունով: Հիշեցրեցի նաև ,որ շարային 

պատրաստությունը կոփում է զինվորին նրա մեջ դաստիարակում է դիտողունակություն, 

ուշադրություն, կատարողականություն և  կոլեկտիվիզմ: 

Կատարելով վարժանքներ՝ դարձումներ տեղում, քայլք տեզում, շարային քայլ, երթային 

քայլքից շարայինի անցման ,աշակերտներին հնարավորություն տվեցի վերհիշել և 

ամրապնդել անցած տարվա ստացած գիտելիքները:Նոր նյութին անցնելու համար դասակը 

շարեցի միատողան որպեսզի բոլորին տեսանելի և հասկանալի լինի թե ինչպես են 

կատարվում դարձումները շարժման ժամանակ: 

 

ՆՈՐ ՆՅՈՒԹԻ ԲԱՑԱՏՐՈՒԹՅՈՒՆ և ԱՄՐԱՊՆԴՈՒՄ 
 

Ներկայացնելով, որ ինչպես տեղում դարձումների ժամանակ, այնպես էլ շարժման 

ընթացքում դարձումներ կաատարելու համար տրվում են նույն հրամանները՝ <<Աջ---ԴԱՐՁ 

>>, <<Ձախ---ԴԱՐՁ >> և <<Հետ---ԴԱՐՁ >> : 

Աջ-դարձ --- կատարելու համար <<ԴԱՐՁ >> կատարողական հրամանը տրվում է աջ 

ոտքը գետնին դրվելու հետ միաժամանակ: Այդ հրամանը լսելուն պես պետք էկատարել ևս 

մեկ քայլ ձախ ոտքով, հենվել ձախ ոտնաթաթի մատների վրա կատարել մեկ քառորդ 

պտույտ աջ և շարային քայլով շարժումը շարոնակել նոր ուղղությամբ: Ձախ-դարձ--- 

կատարելու համաար <<ԴԱՐՁ >> կատարողական հրամաանը տրվում է ձախ ոտքը 

գետնին դնելու հետ միաժամանակ,այնուհետև կատարելով մեկ քայլ աջ ոտքով հենվելով 

աջ ոտնաթաթի մատների վրա, կատարել մեկ քառորդ պտույտ շարունակելով շարժումը 

նոր ուղությամբ շարային քայլով: Հետդարձ --- կատարելու համար <<ԴԱՐՁ >> 

կատարողակաան հրամանը տրվում է աջ ոտքը գետնին դրվելու հետ միաժամանակ, 

այնուհետև կատարում ենք ևս երկու քայլ՝ ձախով լրիվ, իսկ աջով կես քալ՝ ոտքը դնելով 

փոքր-ինչ ձախ,ապա հենվում երկու ոտնոթաթերի մատների վրա կատարում մեկ երկրորդ 

պտույտ կտրուկ շրջադարձ և շարունակում շարժումը նոր ուղությամբ շարաային քայլով 

Դարձման ժամանակ հենց որ աջ ոտքը հենվի ոտնաթաթի մաատների վրա երկու ձեռքն 

էլ իջնում է հենվելով իրանին: << Երեք >>   հաշվի ժամանակ աջ ձեռքը շարժել  առաջ, իսկ  

ձախը՝ հետ: 

Ցուցադրելով վարժաձևերը, յուրաքանչյուր ջոկին հատկացնելով վարժանքների տեղը 

դպրոցի շարահրապարակում,աշակերտները սկսեցին աշխատել ջոկերով: Ես ընթացքում 

մոտենում էի յուրաքանչյուր ջոկին ուղորդում նրանց աշխատանքները, ևս մեկ անգամ 

ցուցադրելով վարժանքների ճիշտ կատարման ձևերը, փոխելով ջոկի 

հրաամանատարներին, որպեսզի բոլորը կարողանան ճիշտ հրամաններ տան: 

Արդյունքները ստուգելու համար վերջում ջոկերի միջև անցկացվեց մրցույթ: Արդյունքները 

գոհացուցիչ էին՝ շատ կարճ ժամանակում սովորողներից շատերը կարողանում էին 

անթերի կատարել 

<<Աջդարձ >>, <<Ձախդարձ >> վարժաձևերը շարժման ժամանակ, բայց քչերին էր հաջողվել 

սովորել հետդարձը: կատարվեց նաև վարժաձևերի ցուցադրում այն աշաակերտների 

կատարմամբ , որոնք կարողանում էին կատարել բոլոր վարժաձևերը : Ջոկերի միջև 

կատարվեց փոխադարձ գնահատում, ինչպես նաև ինքնքգնահատում՝ յուրաքանչյուր ջոկ 

գնաահատելով   իր   կատարած աշխատանքը: 

Դաս 3--- Ռազմարվեստի պատմություն 

 
Անցած դասին բաժանելով դասակը վեց խմբի,յորաքանչյուր խմբին իմ կողմից տրվել էր 

հանձնարարություն, թե որ խումբը թեմայի   որ   հատվածը պետք է ներկայացնի: 

Նպատակը աշակերտների մոտ զարգացնել ինքնուրույն կարողությունները, վերլուծական 

միտքը, կարողանան օգտվել այլ աղբյուրներից, ձեռք բերեն հիմնարար գիտելիքներ 

ուսումնասիրվող թեմաների վերաբերյալ: Հանձնարարել էի, որպեսզի 

աշխատանքները ներկայացնեն ունենալով մարտավարական  քարտեզների գծագրերը: 

Առաջին խումբ--- հայկական բանակի խնդիրները հին և միջին դարերում, 

աստիճանաբաշխումը, կառուցվածքը, զերատեսակները, սպառազինությունը: 

Երկրորդ  խումբ---Խոշաբի ճակատամարտը՝ զորքերի թվաքանակը, մարտի                         ընթացքը, 

մարտավարությոունը: 

Երրորդ խումբ---Տիգրանակերտի ճակատամարտում թույլ տրված                                       մարտավարական 

սխալները, նոր մշակված ռազմավարության արդյունքները: 

Չորորդ խումբ –Արածանիի ճակատամարտը,զորքերի թվաքանակը, մարտավարությունը, 

ճակատամարտի  ընթացքը: 

Հինգերորդ խումբ --- Ձիրավի ճակատամարտը, զորքերի թվաքանակը, 

մարտավարությունը,ճակատամարտի, ընթացքը: 

Վեցերորդ խումբ --- Ներսեհապատի ճակատամարտը, ընթացքը, մարտավարությունը: 

Դասը սկսեցի չարենցյան հայտնի խոսքերով. 

 
Ով հայ ժողովուրդ, քո միակ փրկությունը, քո հավաքական ուժի մեջ է: 

 

Առաջարկեցի, որպեսզի աշակերտները մի տեղ գրի առնեն այս   խոսքերը: 

Դրանից հետո յուրաքանչյուր խումբ ներկայացրեց իր կատարած աշխատանքը: Խմբերը 

ճիշտ էին ներկայացնում իրադարձությունների տարեթվերը , ճակատամարտերի 

մարտավարական հնարները, զորքերի թվակազմը: Խմբերը աշխատել էին համաչափ, 

այսինքն աշխատանքը չեր ներկայացվում խմբի մեկ անդամի կողմից, այլ կատարվել էր 

աշխատանքի բաժանում և  խմբի յուրաքանչյուր անդամ ներկայացնում էր թեմայի որոշակի 

մասը: Դասը անցավ հետաքրքիր,աշխույժ, բոլոր աշակերտները ներգրավվել էին 

դասապրոցեսին : Վերջում հիշեցնելով դասի սկզբում արտասանած միտքը առաջարկեցի 

կատարել վերջնական եզրահանգում: Ինձ համար անակնկալ էր, որ յոուրաքանչյուր խումբ 

սկսեց անմիջապես կաատարել քննարկում և ներկայացնել տեսակետ: 

                                ԵԶՐԱԿԱՑՈՒԹՅՈՒՆ 
 

Հայրենիքներն ապրում են 

հայրենասիրությամբ, Կործանվում դրա 

պակասի պատճառով: 

Հայրենապաշտական դաստիարակություն 

ահա մեր փրկության  խարիսխը: 

                                          Գ. Նժդեհ 
 

Անցկացրած երեք դասաժամերը վերլուծելիս, հանգել եմ այն 

եզրակացության, որ ուսուցման նոր և հին մեթոդներ հասկացություն գոյություն 

չունի: Կարևորը առարկայական չափորոշիչներով նախատեսված վերջնարդյունքն 

է: Սակայն դրան հասնելու համար ուսուցիչը պետք է կարողանա դասը 

անցկացնել հետաքրքիր, ներգրավի դասարանը դասապրոցեսին: Շատ կարևոր 

հանգամանք եմ համարում աշակերտներին ինքնուրույն աշխատելու 

հնարավորություն ընձեռնելը, տեսական մասերի տնային առաջրադրանքների 

հանձնարարումը՝ մշակել դասը ներկայացնել դասարանական քննարկման, 

ապահովում է ավելի հիմնարար գիտելիքներ: Շատ կարևոր հանգամանք եմ 

համարում նաև դասի սկիզբը: Դասի սկզբում է աշակերտը որոշում ընդգրկվել 

դսապրոցեսին թե ոչ: Աշակերտը ներգրավվելով դասին,բնականաբար ձեռք կբերի 

որոշակի կարողություններ և հմտություններ, որն էլ կազդի նրա գիտելիքների 

պաշարի վրա: Այսօրվա մարտահրավերներին դիմակայելու համար անհրաժեշտ է 

դաստիարակել հայրենասիրության և հաըրենապաշտական   ոգով 

դաստիարակված սերունդ: Դպրոցը հանդիսանալով բոլոր ժամանակներում 

ազգապահպանության միջնաբերդը առաջարկում եմ, որ պետական օրհներգը 

կատարվի ոչ թե ՆԶՊ ժամերին, որոնք դասացուցակում հիմնականում 

ընդգրկվում են վերջին ժամերին, այլ   ամենօր   առաջին   ժամերին 

դասարաններում դասը սկսվի օրհներգի կատարումով: բոլոր դասասենյակները 

ունենան խորհրդանիշների անկյուն : Ավարտական միասնական քննությունների 

հարցաշարերում յուրաքանչյուր առարկայի՝ երեքական հարց ընդգրկել ՆԶՊ 

առարկայից :Աշխատանք ուզում եմ ավարտել հայ հայտնիների խոսքերով բանակի 

մասին 

<<Բարոյական ուժն է գոտեպնդում փոքր ժողովուրդներին ու բանակներին 

անհավասար կռվում . նա է դեպի հաջողություն ու հաղթանակ առաջնորդում 

թվապես թույլերին`մեծ,մեծամեծ հակառակորդների դեմ>> 

                                                                                                Գարեգին Նժդեհ 

 

 

                                       Գրականության ցանկ 
 

 

1. Ս. Խաչատրյան << Կամուրջներ պատերի փոխարեն >> Անտարես 

Երևան ---- 2014 թ. 

 

2. 8-12 ՆԶՊ Մեթոդական  ձեռնարկներ 

 

 

3. Համացանց 

ԴԱՍԻ ՊԼԱՆ 1 
 

Առարկա՝ Նախնական զինվորական պատրաստություն 

Դասարան՝ 9-րդ Ուսուցիչ` Կառլեն Բարսեղյան 

 

Բաժին Շարային պատրաստություն 

Թեմա Դարձումներ շարժման   ժամանակ   առանց 

զենքի: 

Դասեր Դաս 1.   Դարձումներ շարժման   ժամանակ 

առանց զենքի: 

Բաժնի նպատակը Շարային վարժությունները կատարել 

շարային կանոնադրության համաձայն: 

Գիտենան  շարքից դուրս  գալու 

կանոնադրական պահանջները: 

Գիտենալ ինչպես է կատարվում աջդարձ, 

ձախդարձ, հետդարձ վարժությունները 

շարժման ժամանակ: 

Կարողանան վարժաձևերի ժամանակ 

հրամանները ճիշտ արձակել: 

Կարողանան    ճիշտ     կատարեն     պետին 

մոտենալու կանոնադրական պահանջները: 

Դասի նպատակը Սովորեցնե՛լ ճշտորեն կատարել աջդարձ, 

ձախդարձ, հետդարձ վարժությունները 

շարժման ժամանակ առանց զենքի: 

Սովորեցնե՛լ շարքօց դուրս գալ և շարք 

վերադառնալ, եթե շարքը երկտողան է 

աշակերտների գործողությունները: 

Սովորեցնե՛լ ճիշտ արձագանքել տրված 

հրամաններին: 

Վերջնարդյունք Կատարել դարձումներ շարժման ժամանակ: 

Կարողանան շարային կանոնադրության 

համաձայն շարքից դուրս գան և շարք 

վերադառնան: 

Կարողանան կատարեն զինվորական 

ողջույն տալու կարգը տեղում և շարժման 

ժամանակ: 

 Կարողանան կատարել պետին մոտենալու և 

նրանից հեռանալու կարգը: 

Միջառարկայական կապ Ֆիզկուլտուրա՝ դիմացկունություն, 

շարժումների կոորդինացիա, ճկունություն, 

հավասարակշռություն: 

Կենսաբանություն՝ ներքին ականջ և ուղեղիկ, 

հենաշարժական համակարգ: 

Հայոց լեզու՝ կարող է կարդալ, հասկանալ 

կարդացածը 

Անհրաժեշտ նյութեր, տեխնիկական 

միջոցներ 

Դասագիրք, շարային կանոնագիրք, 

ցուցադրական պաստառներ: 

Ուսուցման մեթոդներ Հարց ու պատասխան 

Տարբերակված ուսուցում խմբավորման 

մեթոդ 

ԳՈՒՍ (գիտեմ, ուզում եմ սովորել,  սովորել 

եմ) 

Գործողություններ և առաջադրանքներ Դասի ուսումնասիրություն և վերլուծություն 

Անցկացման վայրը Շարային հրապարակ 

Գնահատում Իրականացվում է ձևավորող գնահատում 

 

 

Դասի ընթացք 
 

Զեկույց, աշակերտների հաշվառում 2 րոպե 
 

Նախորդ նյութի ամփոփում, հարց ու պատասխան, վարժանքներ 10 րոպե 
 

1. Ի՞նչ է շարքը: 

2. Շարքի բաղկացուցիչ մասերը: 

3. Հրամանների տեսակները: 

4. Դարձումներ տեղում: 

5. Միատողան շարքից երկտողան կազմելը: 

6. Շարային քայլ: 
 

Նոր նյութի հաղորդում և ամրապնդում 30 րոպե 
 

1. Դարձումներ շարժման ժամանակ 

2. Շարքից դուրս գալը և շարք վերադառնալը: 

Գնահատում 3 րոպե: 

ԴԱՍԻ ՊԼԱՆ 2 
 

Առարկա՝ Նախնական զինվորական պատրաստություն 

Դասարան՝ 9-րդ Ուսուցիչ` Կառլեն Բարսեղյան 

 

Բաժին Ռազմարվեստի պատմություն 

Դաս Դաս 2. Խոշաբի, Տիգրանակերտի, Արածանու, 

Ձիրավի, Ներսեհապատի ճակատամարտեր 

Բաժնի նպատակը Ձևավորել հայրենասիրական աշխարհայացք 

Կարևորել բանակի դերը երկրի 

պաշտպանության գործում: 

Գիտենալ հին և միջին դարերում բանակի 

կառուցվածքը, աստիճանաբաշխումը, 

զորատեսակները: 

Գիտենալ Խոշաբի, Տիգրանակերտի, Արածանու, 

Ձիրավի, Ներսեհապատի ճակատամարտերը, 

դրանցում կիրառված մարտավարություննները: 

Դասի նպատակը Սովորեցնե՛լ բանակի կառուցվածքը հին և միջին 

դարերում, աստիճանաբաշխումը, համեմատել 

արդի ժամանակների հետ: 

Սովորեցնե՛լ ճակատամարտերի տարեթվերը, 

կիրառված մարտավարությունները, զորքերի 

թվաքանակները: 

Սովորեցնե՛լ ճիշտ մեկնաբանել 

մարտավարական  քարտեզները,  իմանալ 

նրանցում կիրառված պայմանական նշանները: 

Սովորեցնե՛լ ինչպես էր կատարվում բանակի 

համալրումը: 

Վերջնարդյունք Ընդհանուր գծերով կարող են նկարագրել հին 

դարաշրջանում հայկական բանակի 

կառուցվածքը, բացատրել դրա դերն ու 

նշանակությունը: 

Կարող են նկարագրել Հայքի, Տիգրանակերտի, 

Արածանու, Ձիրավի, Ներսեհապատի 

ճակատամարտերի մարտավարական հնարները: 

Միջառարկայական կապ Հայոց պատմություն, Համաշխարհային 

 պատմություն՝ ծանոթ լինեն Հին աշխարհի 

պատերազմների պատմությանը: 

Հայոց լեզու՝ կարողանան նյութը ներկայացնել 

համակարգված, իրենց մտքերը արտահայտել 

գրագետ, տրամաբանված և համոզիչ: 

Աշխարհագրություն՝ կարողանան քարտեզի վրա 

ցույց տալ իրադարձությունների տեղանքները: 

Անհրաժեշտ նյութեր, տեխնիկական 

միջոցներ 

Դասագիրք, ցուցադրական պաստառներ: 

Ուսուցման մեթոդներ Մտագրոհ, տարբերակված ուսուցում՝ 

խմբավորման մեթոդ 

Գործողություններ և առաջադրանքներ Դասի ներկայացում, ուսումնասիրություն և 

վերլուծություն 

Անցկացման վայրը Պատմության կաբինետ 

Գնահատում Փոխադարձ և ձևավորող 

 

 

Դասի ընթացք 
 

Աշակերտների հաշվառում 3 րոպե 
 

Խմբային աշխատանքների ներկայացում 30 րոպե 

Աշխատանքների ամփոփում և վերլուծություն 10 րոպե 

Գնահատում 2 րոպե 

